
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 


শ্মশানের ফুল।



মানবের কাণে যেন পশেনা এ স্বর

তাদের যে পরাণে পাষাণ—;

কে জানে গলাবে কিনা তাদের অন্তর

এ আমার বিষাদের গান।

খেলুক সে প্রতিধ্বনি গগনে গগনে

রবি তারায় তারায়—;

হোক বার্ত্তা বিষাদের গহন কাননে

প্রতিহত ঊষায় সন্ধ্যায়।





-:০:-





কণ্ঠহার।





আয়রে বিষাদ! জীবনের নিঠুরা সঙ্গিণি!

মরণের অন্ধকারে আবরিয়া তনুখানি,

শ্মশানের ভস্মরাশি—মানবের ছিন্ন আশা—

দগ্ধ-হৃদয়ের অশ্রু,—নষ্ট-স্নেহ ভালবাসা,

প্রণয়ের পরিণাম—শক্রতার অবসান

মাখি অঙ্গে আয় শোক! শুনিতে আপন গান

ডেকে আন্ অশ্রুনীরে তোর প্রিয় সহচরে

অঙ্কিত কপোলে আর অবসন্ন কলেবরে।

আয় শোক সহচরি! আয় তোর গলা ধরি

বারেক কাঁদিগো আয় তোর তরে প্রাণেশ্বরি!

		 এই পাতা শেষ সম্পাদিত হয়েছে ১৯:৪৮টার সময়, ১১ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

